Nafarroako Parlamentuko Mahaiak, 2019ko otsailaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroaren merkataritza-balantzan, bertako enpresetan nahiz horien esportazioetan Brexitak izanen dituen ondorioak leuntzeko neurriei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2019ko otsailaren 18an
Lehendakaria: Ainhoa Aznárez Igarza
GALDERAREN TESTUA
Nafarroako Alderdi Sozialista talde parlamentarioari atxikitako Guzmán Garmendia jaunak, Legebiltzarreko Erregelamenduan ezarritakoaren babesean, honako galdera hau egiten dio Garapen Ekonomikorako kontseilari eta Nafarroako Gobernuko lehendakariorde denari, Osoko Bilkuran ahoz erantzun dezan:
Nafarroako Estatistika Institutuaren azken oharrak eskaintzen dituen datuen arabera, Nafarroako esportazioen laugarren hartzailea da Erresuma Batua. 2018ko azaroan 411 milioi euroko metatua zeukan, eta foru erkidegoarekiko merkataritza-saldoa 303 milioikoa zen gure alde.
2019ko martxoaren 29an, lehenago akordiorik ez badago, Erresuma Batua Europar Batasunetik irteteko epea bukatzen da, eta hortik hel liteke 'Brexit gogorra’ delakoa, ondorio larriak lituzkeena merkataritza britaniarrarentzat eta, ondorioz, haren bazkideentzat, Nafarroa barne.
Nafarroako Gobernua zer neurri ari da hartzen Brexitak Nafarroaren merkataritza-balantzan, bertako enpresetan nahiz horien esportazioetan izan litzakeen ondorioak ahal den neurrian leuntzeko?
Iruñean, 2019ko otsailaren 12an
Foru parlamentaria: Guzmán Garmendia Pérez
